
1

0.0.1 pavāraṇakkhandhakaṃ (excerpt)

10. atha kho bhagavā te bhikkhū etadavoca: yathā

kathampana tumhe bhikkhave, samaggā sammodamānā

avivadamānā phāsukaṃ vassaṃ vasittha? na ca piṇ-

ḍakena kilamitthāti.

11. idha mayaṃ bhante, sambahulā sandiṭṭhā sam-

bhattā bhikkhū kosalesu janapadesu aññatarasmiṃ āvāse

vassaṃ upagacachimhā. tesaṃ no bhante, amhākaṃ

etadahosi: kena nu khomayaṃupāyena samaggā sam-

modamānā avivadamānā phāsukaṃ vassaṃ vaseyyāma?

na ca piṇḍakena kilameyyāmāti.

12. tesaṃ no bhante, amhākaṃ etadahosi: sace kho

mayaṃ aññamaññaṃ neva ālapeyyāma, na sallapey-

yāma, yo paṭhamaṃ gāmato piṇḍāya paṭikkameyya,

so āsanaṃ paññāpeyya, pādodakaṃ pādapiṭhaṃ pā-

dakaṭhalikaṃ upanikkhipeyya, avakkārapātiṃ dhovi-

tvā upaṭṭhāpeyya, pānīyaṃ paribhojanīyaṃ upaṭṭhā-

peyya. yo pacchā gāmato piṇḍāya paṭikkameyya, sa-

cassa bhattāvaseso, sace ākaṅkheyya, bhuñjeyya, no

ce ākaṅkheyya, appaharite vā chaḍḍeyya, appāṇake

vā udake opilāyeyya, so āsanaṃ uddhareyya, pādoda-

kaṃ pādapīṭhaṃ pādakaṭhalikaṃ paṭisāmeyya, avak-

kārapātiṃ dhovitvā paṭisāmeyya, pānīyaṃ paribhoja-

nīyaṃ paṭisāmeyya, bhattaggaṃ sammajjeyya, yo pas-

seyya pāniyaghaṭaṃ vā paribhojaniyaghaṭaṃ vā vac-

caghaṭaṃ vā rittaṃ tucchaṃ, so upaṭṭhāpeyya, sacassa

hoti avisayhaṃ, hatthavikārena dutiyaṃ āmantetvā hat-



2

thavilaṅghakena upaṭṭhāpeyya, ttheva tappaccayā vā-

caṃ bhindeyya. evaṃ khomayaṃ samaggā sammoda-

mānā avivadamānā phāsukaṃ vassaṃ vaseyyāma. na

ca piṇḍakena kilameyyāmāti.

13. atha kho mayaṃ bhante, aññamaññaṃ neva āla-

pimhā. na sallapimhā. yo paṭhamaṃ gāmato piṇḍāya

paṭikkamati, so āsanaṃ paññāpeti. pādodakaṃ pā-

dapiṭhaṃ pādakaṭhalikaṃ upanikkhipati.avakkārapā-

tiṃ dhovitvā upaṭṭhāpeti.pānīyaṃ paribhojanīyaṃ upaṭ-

ṭhāpeti. yo pacchā gāmato piṇḍāya paṭikkamati, sace

hoti bhūttāvaseso, sace ākaṅkhati, bhuñjati, no ce ākaṅ-

khati, appaharite vā chaḍḍeti. appāṇake vā udake

opilāpeti. so āsanaṃ uddharati. pādodakaṃ pādapī-

ṭhaṃ pādakaṭhalikaṃ paṭisāmeti, avakkārapātiṃ dho-

vitvā paṭisāmeti. pānīyaṃ paribhojanīyaṃ paṭisāmeti,

bhattaggaṃ sammajjati, yo passati pāniyaghaṭaṃ vā

paribhojaniyaghaṭaṃ vā vaccaghaṭaṃ vā tucchaṃ, so

upaṭṭhāpeti, sacassa hoti avisayhaṃ, hatthavikārena

dutiyaṃ āmantetvā hatthavilaṅghakena upaṭṭhāpeti,

nattheva tappaccayā vācaṃ bhindati. evaṃ kho ma-

yaṃ bhante, samaggā sammodamānā avivadamānā phā-

sukaṃ vassaṃ vasimhā. na ca piṇḍakena kilamim-

hāti.

14. atha kho bhagavā bhikkhū āmantesi: aphāsukañ-

ñeva1 kira'me2 bhikkhave, moghapurisā vutthā3 samānā

1aphāsuññeva - machasaṃ, pts
2kirime’ja - vi
3vuṭṭhā - machasaṃ

phāsukamha4 vutthāti paṭijānanti. pasusaṃvāsaññeva

kira'me bhikkhave, moghapurisā vutthā samānā phā-

sukamha vuttā'ti paṭijānanti. eḷakasaṃvāsaññeva kira'me

bhikkhave, moghapurisā vutthā samānā phāsukamha

vutthā'ti paṭijānanti. sapattasaṃvāsaññeva kira'me

bhikkhave, moghapurisā vutthā samānā phāsukamha

vutthāti paṭijānanti. kathaṃ hi nāmi'me5 bhikkhave,

moghapurisā mūgabbataṃ titthiyasamādānaṃ samā-

diyissanti. netaṃ bhikkhave appasannānaṃ vā pasā-

dāya pasannānaṃ vā bhiyyobhāvāya. athakhvetaṃ

bhikkhave appasannānaṃ ceva appasādāya pasannā-

nañca ekaccānaṃ aññathattāyāti. atha kho bhagavā

te bhikkhū anekapariyāyena vigarahitvā dhammiṃ ka-

thaṃ katvā bhikkhū āmantesi: na bhikkhave, mūgab-

bataṃ titthiyasamādānaṃ samādiyitabbaṃ. yo samā-

diyeyya, āpatti dukkaṭassa. anujānāmi bhikkhave, vas-

saṃ vutthānaṃ bhikkhūnaṃ tīhi ṭhānehi pavāretuṃ

diṭṭhena vā sutena vā parisaṃkāya vā. sā vo bhavis-

sati aññamaññānulomatā āpattivuṭṭhānatā vinayapu-

rekkhāratā. evañca pana bhikkhave, pavāretabbaṃ:

byattena bhikkhunā paṭibalena saṅgho ñāpetabbo.

4phāsumhā - machasaṃ, pts
5kathaṃ hi nāma bhikkhave - machasaṃ


